
Pendahuluan Pengetua Sekolah
— Yeap Eng Hoe

1986 merupakan tahun yang sukar, Kemelesetan ekonomi dunia telgh merendahkan
harga bahan-bzhan mentah; sementara keretakan perpaduan antara negara-negara penge-
fuar petroleum mengakibatkan harga minyak menjunam. Pertumbuhan ekenomi Malaysia
telah mengalami pukulan berat, kerana ekonomi negara ini bergantung terutamanya
kepada pengeksportan hasil-hasil utama. Keadaan ini telah menjsjaskan semua sektor
ekonomi, Pemberhentian pekerja-pekerja semakin menjadi-jadi, dan pengangguran gra-
duan sudah menjadi perkara biasa. Dalam suesana suram ini, sudah tentu pelajar-pelajar
{ulusan sekolah menengah akan berasa serba salah dan singkat akal untuk memutuskan
soal pekerjean dan pelajaran sefanjutnya.

Kata Liang Ci Cao, seorang pendeta Cina, “’Dalam perjalanan hidup, kita menempu-
hi lebih banyak kesukaran daripada kesenangan, dan kedua-dua keadaan ini sentiasa
bersilih ganti”’ dan “orang yeng tidak berundur apabila aral melintang akan menikmati
kesenangan, kerana masalah yang rumit sekali pun dapat diatasi akhirnya’. Sebenarnya,
kegendalaan boleh juga mendatangkan tugh. Kesukaran yang pelajar-pelajar hadapi se-
karang mendorong anda meningkatkan kebolehan sendiri. Dengan hati yang tabzh, akhir-
nya anda pasti dapat menghapuskan segala rintangan, bak kata pepetah: ‘vang cekal
berjaya, yang tidak, gagal’.

Pelajar-pelajar yang berpeluang melanjutkan pelajaran sama ada di Tingkatzn 6
sekolah ini atau di pusat-pusat pengajian delam atau luar negeri mesti mempertimbangkan
soal masa depan. Jangan sekali-kali anggap pelanjutan pelajaran sebagai jalan mengelakkan
soal pekerjaan, kerana soal ini perlu juga diselesaikan akhirnya. Menuntut pelajaran tinggi
hanya persediaan untuk mendapat pekerjaan yang baik, bukan penyelesaian soal tersebut.
Tidak lama lagi, kerajaan kita akan melancarkan Rancangan Malaysia Kelima, satu ran-
cangan yang paling penting setakat ini. Dalam suasana kemelesetan, rancangan ini di-
pertanggungjawabkan untuk memulihkan ekonomi negara, membina dan memajukan
semula semua sektor demi mengatasi masalah pengangguran di samping menyatupadukan
rakyat berbilang kaum. Dengan pelancaran Rancangan Mataysia Ke5 ini juga Dasar
Ekonomi Baru akan masuk ke peringkat akhirnya. Kita berharap rancangan ini dapat
menyempurnakan objektif-objektif DEB dan seterusnya melaksanakan satu dasar baru
yang diglu-alukan oleh semua rakyat. Justeru, pelajar-pelajar sekalian harus berusaha me-
lengkapkan diri untuk menghadapi cabaran zaman.

Pelajer-pelajar yang terpaksa bekerja selepas tamat sekolah menengah juga tidak
perlu berasa kecewa. Sungguhpun mencari rezeki tidak mudah dalam keadaan sekerang,
tetapi dengan sikap sabar, berpada-pada, rajin usaha, sentiasa belajar dalam situasi hidup
sehari-hari serta cekap merebut peluang yang melintas, saya yakin anda akan berjaya juga.
Anda boleh juga memperolehi kelayakan akademik yang lebih tinggi dengan belajar
secara sambilan, kerana kini banyak pusat pengajian tinggi dan badan profesional yang
menawarkan kursus ijazah atau diploma sambilan,

‘Keadaan suszh yang memperlihatkan keunggulan peribadi seseorang’. Saya yakin
pelajar-pelajar Chung Ling yang teleh mewarisi tradisi dan semangat sekolah ini akan
dapat menghadapi dugaan zaman, dan berjaya membina karier anda. Saya yakin anda
sekalian pasti dapat menyumbangkan jasa kepada nusa dan bangsa, serta terus menyemer-
bakkan nama Chung Ling.




